
       O P Ć I N S K O M  S U D U 








                  G O R A Ž D E








   Sudiji za prethodno saslušanje

Na osnovu člana 45. stav 2. tačka i) i člana 241. stav 1. ZKP F BiH, podižem

O P T U Ž N I C U


protiv:

OMEROVIĆ ARMINA zvanog “Arko”, sin…… i majke………, rođen ………godine u Sarajevu, sa prijavljenim mjestom prebivališta u ulici…………, Općina Novo Sarajevo, Sarajevo, JMBG:………………., posjeduje LK broj……………. izdanu od strane MUP-a KS, Novo Sarajevo, završena SSS, po zanimanju autoelektričar, po kazivanju lošeg imovnog stanja, neoženjen, Bošnjak, državljanin BiH, prema izvodu iz KE MUP-a KS ranije osuđivan za krivična djela „Posjedovanje i omogućavanje uživanja opojnih droga“ iz člana 239. stav 3 . KZ F BiH (x4), „Neovlaštena proizvodnja i stavljanje promet opojnih droga“ iz člana 207. stav 1. KZ RS, „Teška krađa“ iz člana 287. stav 1. KZ F BiH „Krađa“ iz člana 286. stav 1. u vezi sa članom 31. KZ F BiH,

što je:


u periodu od tačno neutvrđenog dana novembra 2022. godine, pa sve do lišenja slobode dana 21.02.2023. godine, na području BPK Goražde i Kantona Sarajevo, suprotno odredbama člana 4. Zakona o sprečavanju i suzbijanju zloupotrebe opojnih droga („Službeni glasnik BiH“, br. 8/06, 103/08 i 51/11), od njemu poznatih lica neovlašteno radi prodaje kupovao, držao, a onda vršio nedozvoljen promet opojne droge „Cannabis“ i „Amfetamin“ koje se nalaze na listi opojnih droga, psihotropnih tvari, biljaka iz kojih se može dobiti opojna droga i prekusora („Službeni glasnik BiH“, br. 8/06, 103/08 i 51/11), koju opojnu drogu je držao/skrivao, razvagivao i prepakivao u manja pakovanja koja pogoduju daljoj prodaji, a sve radi neovlaštenog stavljanja u promet istih i sticanja protivpravne imovinske koristi, iako je bio svjestan da je kupovina radi dalje prodaje, držanje, prenos i prodaja opojne droge zabranjen, što je i htio, na način da je:


1. Dana 12.01.2023. godine, oko 18,20 sati, u ulici 22. Maj, Grad Goražde, dok se nalazio na mjestu vozača pmv marke „Volkswagen Golf“ registarskih oznaka A95-J-558, vlasništvo Omerović Mušije, dio neovlašteno nabavljene opojne droge „Cannabis" i „Amfetamin“, na osnovu prethodnog dogovora izvršenog sa broja telefona.......... na broj telefona............. koji koristi lice....... zvani „.........” iz Goražda, radi dalje neovlaštene prodaje prenosio ........... zvanom „........”, kada su osumnjičenog Omerović Armina zvanog “Arko” u naprijed navedenoj ulici zaustavili policijski službenici Sektora kriminalističke policije Uprave policije MUP-a BPK-a Goražde, gdje su po Naredbi za pretres Općinskog suda Goražde izvršili pretres pmv marke „Volkswagen Golf“ i osumnjičenog Omerović Armina zvanog “Arko”, te tom prilikom u rukohvatu iznad vozačevog sjedišta pronašli i privremeno oduzeli 1 (jedno) PVC pakovanje sa sadržajem opojne droge „Cannabis“ neto mase 0,451 grama, u naslonjaču vozačevog sjedišta 1 (jedno) PVC pakovanje sa sadržajem opojne droge „Amfetamin" ukupne neto mase 5,861 grama, a ispod poklopca motora u metalnoj kutiji procesora 1 (jedno) PVC pakovanje sa sadržajem opojne droge  ,Amfetamin" neto mase 55,786 grama, što je utvrđeno vještačenjem i koji se nalazi na Listi opojnih droga, psihotropnih materija, biljaka iz kojih se može dobiti opojna droga i prekursora, Zakona o sprečavanju i suzbijanju zloupotrebe opojnih droga (Službeni glasnik BiH“, br. 8/06, 103/08 i 51/11),

2. Dana 21.02.2023. godine, oko 07,15 sati, u porodičnoj kući u ulici ……………. Općina Novo Sarajevo, Sarajevo, dio neovlašteno nabavljene opojne droge „Cannabis" i “Amfetamin“ radi prodaje kupovao, držao, a onda vršio nedozvoljen promet opojne droge, gdje je prilikom pretresa navedenog objekta od strane policijskih službenika Federalne uprave policije Sarajevo, po Naredbi za pretres Općinskog suda Goražde, pronađena i privremeno oduzeta 1 (jedna) PVC vrećica sa sadržajem opojne droge „Cannabis“ neto mase 13,490 grama, 1 (jedan) aparat za varenje PVC vrećica bijelo-crne boje sa natpisom „Silver Crest“ sa tragovima opojne droge „Amfetamin", 1 (jedna) ploča zelene boje sa natpisom „Rama Glas“ sa tragovima opojne droge ,Amfetamin" te 1(jedna) PVC vrećica sa sadržajem opojne droge ,Cannabis" neto mase 3,327 grama, što je utvrđeno vještačenjem i koji se nalazi na Listi opojnih droga, psihotropnih materija, biljaka iz kojih se može dobiti opojna droga i prekursora, Zakona o sprečavanju i suzbijanju zloupotrebe opojnih droga (Službeni glasnik BiH“, br. 8/06, 103/08 i 51/11),

dakle, pod tačkom 1 i 2 optužnice neovlašteno prodavao, radi prodaje držao i prenosio materije ili pripravke propisom proglašene opojnim drogama,


čime bi osumnjičeni Omerović Armin zvani “Arko” radnjom pod tačkom 1 i 2 optužnice počinio krivično djelo Neovlašćena proizvodnja i stavljanje u promet opojnih droga iz člana 238. stav 1. KZ F BiH, u vezi sa članom 55. KZ F BiH.

Predlažem da sudija za prethodno saslušanje potvrdi optužnicu obzirom da postoji dovoljno dokaza za osnovanu sumnju da je osumnjičeni Armin Omerović zvani „Arko“  počinio krivično djelo u mjestu, vremenu i na način opisan u optužnici, da se na osnovu člana 78. KZ F BiH oduzmu predmeti privremeno oduzeti na osnovu Potvrda o privremenom oduzimanju predmeta, Federalno ministarstvo unutrašnjih poslova, FUP Sarajevo broj 12/1-13/23 od 21.02.2023. godine i broj 12/1-14/23 od 21.02.2023. godine, te da se na osnovu člana 238. stav 4. KZ F BiH oduzme opojna droga koja je bila predmet vještačenja. 

